
Сергей Гапликов чолӧмаліс чилимдінсаясӧс районлы 90 во тырӧмӧн
Талун, сора тӧлысь 11 лунӧ, Коми Республикаса Юралысь пырӧдчис Чилимдін районлӧн гӧгрӧс паслы сиӧм кыпыд собраниеӧ. Дінмуса Юрнуӧдысь пасйис Чилимдінлысь аслыспӧлӧслунсӧ, сиис олысьяслы тыр-бур олӧм, уджын вермӧмъяс, а сідзжӧ сетіс муниципалитет бурмӧдӧм-мичмӧдӧм вылӧ сертификат.
“Чилимдін – Европаса войвылын медся важ сиктъясысь ӧти. Чилимдін – тайӧ республика да Россия пасьта зэв аслыспӧлӧс му, кӧні видзӧны Роч Войвывса этнография да фольклор, пӧль-пӧчлысь оласногсӧ, важдырся Русьлысь обычайяссӧ. “Чилимдінса горка” йылысь тӧдӧны оз сӧмын республикаын, но и сылӧн суйӧр сайын. Тайӧ му вылас пыр пыдди пуктісны пӧль-пӧчӧс, традицияяссӧ, чужанінсӧ. Ми пыр кутам пыдди пуктыны тіянӧн видзан да челядьныдлы вуджӧдан традицияяссӧ. Дона чилимдінсаяс, чолӧмала тіянӧс гажӧн да сиа вермӧмъяс тіянлы да ыджыд шуд Чилимдін районлы”, - сиис Сергей Гапликов.
Сідзжӧ дінмуса Юралысь сетіс наградаяс районса ӧткымын олысьлы.
***Коми Республикаса Юралысьлӧн тшӧктӧмъясӧн
культура юкӧнын заслугаясысь да уна вося бур уджысь “Коми Республикаса культураын почёта уджалысь” ним сетӧма:
Игорь Николаевич Поздеевлы – Чилимдінса культура шӧринлӧн – “Районса культура, прӧст кад коллялан да кино видзӧдан шӧрин” муниципальнӧй учреждениелӧн филиалса хормейстерлы;
уджсикасын ыджыд кужанлунысь да Коми Республикалы бур вылӧ зіля уджалӧмысь “Уджсикасын медбур” Коми Республикаса почёт пӧв вылӧ портрет ӧшӧдӧм йылысь свидетельство сетӧма:
Михаил Анатольевич Назаровлы - “Шоныд сетан Коми компания” акционер котырлӧн Чилимдінын филиалса слесар-ремонтниклы;
культура да искусство сӧвмӧдӧмӧ, видзӧмӧ да сыӧн тӧдмӧдӧмӧ пай пуктӧмысь, уна во зіля уджалӧмысь Коми Республикаса Юралыссянь Аттьӧалӧм сетӧма:
Надежда Герольдовна Носовалы – Загривочнӧй сиктса Культура керкаӧн – “Районса культура, прӧст кад коллялан да кино видзӧдан шӧрин” муниципальнӧй учреждениелӧн филиалӧн заведуйтысьлы.

Сергей Гапликов поздравил устьцилёмов с 90-летием района
Сегодня, 11 июля, Глава Республики Коми принял участие в торжественном собрании, посвящённом юбилею Усть-Цилемского района. Руководитель региона отметил уникальность и самобытность Усть-Цилемской земли, пожелал жителям благополучия и успехов в созидательном труде, а также вручил сертификат на благоустройство муниципалитета.
«Усть-Цилемская земля уникальна и в масштабах республики, и в масштабах России. Усть-Цильма – одно из самых древних сел Европейского севера. В ее истории немало значимых событий. Район по праву считается этнографической и фольклорной жемчужиной Русского Севера. Здесь бережно хранят традиции предков, обычаи древней Руси. Самобытный праздник «Усть-Цилемская горка» прославил нашу республику далеко за ее пределами. В Усть-Цильме всегда было сильно родовое начало, приверженность традициям, любовь к своей малой родине - всё это делает устьцилемов по-настоящему сильными, стойкими и духовно богатыми людьми. Мы всегда будем ценить и уважать эти традиции, всё, что вы так бережно храните и передаете детям. С праздником, дорогие устьцилёмы, успехов вам и счастливого будущего Усть-Цилемскому району», - пожелал Сергей Гапликов.
Также глава региона вручил заслуженные награды ряду жителей района.
 
***Распоряжениями Главы Республики Коми 
за заслуги в области культуры и многолетнюю добросовестную работу звание «Почётный работник культуры Республики Коми» присвоено:
Поздееву Игорю Николаевичу – хормейстеру Усть-Цилемского культурного центра – филиала муниципального учреждения «Районный центр культуры, досуга и кино»;
 
за высокое профессиональное мастерство и плодотворную работу на благо Республики Коми свидетельство о занесении портрета на Доску почёта Республики Коми «Лучший в Профессии» вручается:
Назарову Михаилу Анатольевичу – слесарю-ремонтнику Усть-Цилемского филиала Акционерного общества «Коми тепловая компания»;
 
за вклад в развитие, сохранение и популяризацию культуры и искусства, многолетнюю плодотворную деятельность благодарность Главы Республики Коми объявлена:
Носовой Надежде Герольдовне – заведующему Загривочным сельским Домом культуры – филиала муниципального учреждения «Районный центр культуры, досуга и кино».

